З А П И С Н И К

од четириесет и деветтата седница  на Советот на Општина Богданци

одржана на 25.03.2024 година  
Седницата се одржа во 14.30 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Елена Шутарова, Никола Шелдаров, Борис Роглев, Стојанка Ангелковиќ, Анила Роглева, Динко Олумчев и Никола Стратров. Елена Шутарова и Стоимир Дронов пристигнаа покасно.
Претседателот на Советот откако констатира дека има кворум за работа и одлучување на Советот ја отвори седницата.
Претседателот за работа на седницата го предложи следниот 

ДНЕВЕН РЕД
1. Разгледување на информација од ООУ „Кирил и Методиј“-Стојаково под бр. 03-89/1 од 12.03.2024 година.

Претседателот рече дека на претходната седница било договорено кога ќе се разгледува оваа информација да биде присутна директорката на училиштето и затоа тој писмено се обратил и побарал да достави информација доколку е спречена да присуствува за да се одложи седницата, но до почетокот на седницата никој не го известил ништо, а директорката не е присутна. Исто така рече дека од страна на советниците на претходните седници беше договорено кога ќе се разгледуваат материјали доставени од институциите на седницата да присуствува директорот на институцијата, а не вработени. 

Потоа отвори дискусија по предложениот дневен ред. 
Љупчо Карапеев даде предлог советот да се изјасни дали може на седницата да присуствуваат други лица, односно вработени од училиштето.

Михаил Тодоров рече дека од оваа информација што е доставена  не се гледа кој ја изработил има само еден потпис кој не се разбира кој го потпишал ниту кој го изработил, како советот да разгледува нешто кога не се знае од кој е и дали тој што го изработил има таква надлежност и стручност да го изработи тој документ. 
Никола Стратров рече дека оваа точка и претходно не беше ставена на дневен ред затоа што се договорија да биде присутна директорката која што и ја испратила оваа информација и потребно е да ја образложи.
Бидејќи немаше други за дискусија се премина на гласање најпрво по предлогот на Љупчо Карапеев. Предлогот не се прифати бидејќи советниците се изјаснија со 4 (четири) гласа „За“ (Љупчо Карапеев, Борис Роглев, Анила Роглева и Михаил Тодоров) и 5 (пет) гласа „Воздржан“. Потоа се премина на гласање по предложениот дневен ред. Дневниот ред не се усвои бидејќи советниците се изјаснија со 1 (еден) глас „За“ (Михаил Тодоров) и 8 (осум) гласа „Воздржан“.  

Бидејќи дневниот ред со единствената точка не се усвои, советот не може да расправа по истата и претседателот ја затвори седницата. 
Бр. 08 -585/1     

     
                                                     Претседател 

25.03.2024 год.

        

  
           на Советот на Општина Богданци

Богданци





                            Борис Ванчев

